
«ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	28.03.2023թ.

	
	01/34-1/5777-2023

	Նախագծով նախատեսվում է ՀՀ պաշտպանության նախարարությունից հետ վերցնել պետական սեփականություն հանդիսացող, ընդհանուր 33,663,410.0 դրամ հաշվեկշռային արժեքով, վերջինիս կողմից չօգտագործվող և հետագա շահագործման համար ոչ պիտանի ճանաչված տրանսպորտային միջոցները և նվիրաբերել «Երկրապահ կամավորականների միություն» հասարակական կազմակերպությանը` կանոնադրական խնդիրներին համապատասխան օգտագործելու նպատակով:
Այդ կապակցությամբ հայտնում ենք, որ Նախագծի հավելվածով ներկայացված «Երկրապահ կամավորականների միություն» հասարակական կազմակերպությանը նվիրաբերվող տրանսպորտային միջոցների ցանկում (այսուհետ՝ Ցանկ) ընդգրկված են նյութական արժեքներ, որոնք ունեն մնացորդային արժեքներ, սակայն ներկայացված չեն վերջիններիս օգտագործման և հետագա շահագործման համար ոչ պիտանի լինելը հավաստող փաստաթղթերը: 
Հարկ ենք համարում նշել նաև, որ լրացուցիչ հիմնավորման կարիք ունի Ցանկով ներկայացված տրանսպորտային միջոցները «Երկրապահ կամավորականների միություն» հասարակական կազմակերպությանը նվիրաբերելու նպատակահարմարությունը և անհրաժեշտությունը:
Հաշվի առնելով վերոգրյալը՝ հայտնում ենք, որ Նախագծի վերաբերյալ դիրքորոշում կարող ենք հայտնել նշված տեղեկատվության առկայության պարագայում:
	







Ընդունվել է
Համապատասխան փաստաթղթերը կցվել են:






Ընդունվել է
Հիմնավորման տեղեկանքը լրամշակվել է:



	2. Տարածքային կառավարման և ենթակառուցվածքների նախարարություն
	24.03.2023թ.

	
	N ԳՍ//8193-2023

	Նախագծի նախաբանից հանել «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասին կատարված հղումը:
	Ընդունվել է

	3. ՀՀ ֆինանսների նախարարություն
	04.05.2023թ.

	
	N 01/34-1/8803-2023

	ՀՀ ֆինանսների նախարարությունը Ձեր կողմից ս.թ. ապրիլի 19-ի N ՊՆ/510/2027-2023 գրությամբ ներկայացված` «Գույք հետ վերցնելու և նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է ՀՀ պաշտպանության նախարարությունից հետ վերցնել պետական սեփականություն հանդիսացող, ընդհանուր 33,663,410.0 դրամ հաշվեկշռային արժեքով տրանսպորտային միջոցները և նվիրաբերել «Երկրապահ կամավորականների միություն» հասարակական կազմակերպությանը` կանոնադրական խնդիրներին համապատասխան օգտագործելու նպատակով:
Այս կապակցությամբ հարկ ենք համարում նշել, որ ՀՀ կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգի (այսուհետ՝ Կարգ) 1-ին կետի համաձայն՝  պետական սեփականություն հանդիսացող գույքի նվիրաբերության կարգով կարգավորվում են Հայաստանի Հանրապետությանը սեփականության իրավունքով պատկանող անշարժ կամ շարժական գույքը (բացառությամբ՝ հողամասերի, դրամական միջոցների, բնակելի նշանակության շենք, շինությունների, պատմության և մշակույթի անշարժ հուշարձանների, «Պետական գույքի կառավարման մասին» Հայաստանի Հանրապետության օրենքի 5-րդ հոդվածի 1-ին մասի 2-րդ, 3-րդ և 4-րդ կետերով սահմանված գույքի) իրավաբանական և ֆիզիկական անձանց նվիրաբերման գործընթացը կազմակերպելու հետ կապված հարաբերությունները, եթե Հայաստանի Հանրապետության կառավարության որոշմամբ այլ բան նախատեսված չէ: 
Հաշվի առնելով, որ Կարգից նախատեսված բացառություններ կարող են սահմանվել միայն ՀՀ կառավարության որոշմամբ և այն հանգամանքը, որ Նախագծից և Նախագծի  հիմնավորումից պարզ չէ՝ համապատասխան կարգից բացառություն առկա է, թե՝ ոչ, առաջարկում ենք Նախագծի նախաբանում որպես լիազորող նորմ հղում կատարել նաև ՀՀ կառավարության 2016 թվականի հոկտեմբերի 13-ի թիվ 1067-Ն որոշմանը և Նախագծի հիմնավորմամբ անդրադառնալ նախատեսված բացառության վերլուծությանը:
Միաժամանակ հայտնում ենք, որ հանրային ֆինանսների արդյունավետ կառավարման տեսանկյունից Նախագծին կից ներկայացված փաստաթղթերը չեն բացահայտում մնացորդային արժեքներ ունեցող տրանսպորտային միջոցները «Երկրապահ կամավորականների միություն» հասարակական կազմակերպությանը նվիրաբերելու անհրաժեշտությունը և նպատակահարմարությունը:
	Ընդունվել է
Նախաբանը և հիմնավորումը լրացվել են:


	4. Վարչապետի աշխատակազմի ֆինանսատնտեսագիտական վարչություն
	16.05.2023թ.

	
	N 02/16.32/16354-2023

	1. Առաջարկում ենք Նախագիծը համաձայնեցնել ՀՀ ՆԳՆ Ոստիկանության հետ՝ հաշվի առնելով որ նվիրաբերվող գույքը իրենից ներկայացնում է ընդհանուր 33.663.410 դրամ հաշվեկշռային արժեքով 22 միավոր տրանսպորտային միջոցներ:
	Չի ընդունվել
Տրանսպորտային միջոցները հաշվառված և պետական գրանցում են ստացած Պաշտպանության նախարարությունում, ՀՀ ոստիկանության հաշվառումներով այդ տրանսպորտային միջոցները չեն անցնում:

	2. [bookmark: _GoBack]ՀՀ Տարածքային կառավարման և ենթակառուցվածքների նախարարության կողմից արված այն դիտարկումն, որ անհրաժեշտ է նախաբանից հանել «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասին կատարված հղումը, ընդունվել, սակայն չի արտացոլվել Նախագծում:
	Ընդունվել է

	3. Նախագծին կից ներկայացված փաստաթղթերը բավարար չեն հիմնավորում տրանսպորտային միջոցները «Երկրապահ կամավորականների միություն» հասարակական կազմակերպությանը նվիրաբերելու անհրաժեշտությունը և նպատակահարմարությունը: Այդ կապակցությամբ Նախագծի հիմնավորումն ունի լրամշակման կարիք:
	Ընդունվել է
Հիմնավորման տեղեկանքը լրամշակվել է:


	5. Վարչապետի աշխատակազմի իրավաբանական վարչություն
	16.05.2023թ.

	
	N 02/16.32/16354-2023

	     Նախագծի 1-ին կետով նախատեսվում է համապատասխան գույքը նվիրաբերել «Երկրապահ կամավորականների միություն» հասարակական կազմակերպությանը: Սակայն այս առումով հարկ է նկատի ունենալ, որ ՀՀ կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգի 4-րդ կետով նախատեսվում է, որ նվիրաբերության դեպքում համապատասխան սուբյեկտի կողմից պետք է ներկայացվի նաև հանրօգուտ ծրագիր, ինչը տվյալ դեպքում ներկայացված չէ: 
	Ընդունվել է
Հիմնավորման տեղեկանքը լրամշակվել է:



